ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 23-Ի N 460-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ պաշտպանության նախարարություն
	04.10.2024
N ՊՆ/510/10854-2024

	2024 թվականի սեպտեմբերի 27-ի N ՆՄ/ԱԳ-2-3/30187-24 գրության առնչությամբ հայտնում եմ, որ «Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություն կատարելու մասին» Կառավարության որոշման նախագծի քննարկման արդյունքներով առաջարկում ենք նախագծի 1-ին կետի համաձայն խմբագրվող տեքստում «տրվել է» բառերից հետո լրացնել «Հայաստանի Հանրապետության կառավարության 2014 թվականի ապրիլի 23-ի N 438-Ն կամ» բառերը, իսկ «որոշմամբ» բառը փոխարինել «որոշումներով» բառով:
	Ընդունվել է:
Փոփոխությունը կատարվել է:

	2. Ազգային անվտանգության ծառայություն
	08.10.2024
N 11/1400

	«Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն։

	3. ՀՀ ներքին գործերի նախարարություն
	09.10.2024
N 43/6/180746-2024

	Ի պատասխան Ձեր 27․09․2024թ․ թիվ ՆՄ/ԱԳ-2-3/30187-2024 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան:

	Ընդունվել է ի գիտություն։

	4. ՀՀ Ֆինանսների նախարարություն
	15.10.2024
N 01/34-2/21389-2024

	Ուսումնասիրելով Ձեր 27.09.2024թ. N ՆՄ/ԱԳ-2-3/30187-2024 գրությամբ ներկայացված «Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություն կատարելու մասին» ՀՀ կառավարության որոշման նախագիծը՝ հայտնում ենք, որ մեր իրավասությունների շրջանակներում առարկություններ չունենք:

	Ընդունվել է ի գիտություն։

	5. [bookmark: _GoBack]ՀՀ արդարադատության նախարարություն
	07.11.2024
N 01/27.1/44928-2024

	           1. «Հայաստանի Հանրապետության կառավարության 2014 թվականի ապրիլի 23-ի թիվ 460-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ նախագիծ) նախաբանի «որոշում է.» բառերից հետո նշված պարբերությունն անհրաժեշտ է համարակալել, մասնավորապես, «Հայաստանի» բառից առաջ լրացնել «1.» թիվը:	
	Ընդունվել է:
Փոփոխությունը կատարվել է:

	           2.Նախագծի 1-ին ենթակետն անհրաժեշտ է խմբագրել՝ հանելով ՀՀ կառավարության 2014 թվականի ապրիլի 23-ի N 438-Ն որոշմանը վերաբերող դրույթը: Հարկ է նկատի ունենալ, որ հիշյալ որոշման միայն 1-ին կետն է ուժի մեջ, որը վերաբերում է մարտական գործողությունների մասնակիցների և երկրապահ կամավորականների կարգավիճակի հարցերով զբաղվող միջգերատեսչական հանձնաժողով ստեղծելուն և դրա կազմը հաստատելուն և այն վերոնշյալ նախագծի փոփոխությանը չի վերաբերում: 
	ՀՀ կառավարության 2014 թվականի ապրիլի 23-ի N 438-Ն որոշման մնացած կետերը վերաբերում են ՀՀ կառավարության 2000 թվականի նոյեմբերի 27-ի N 778 որոշման մեջ լրացումներն ու փոփոխություններ կատարելուն, այնինչ, հղումները կատարվում են միայն հիմնական ակտին կամ հիմնական ակտի մասերին:  Բացի այդ,  ՀՀ կառավարության 2000 թվականի նոյեմբերի 27-ի N 778 որոշումն արդեն իսկ ուժը կորցրած է ճանաչվել ՀՀ կառավարության 2018 թվականի օգոստոսի 9-ի 898-Ն որոշմամբ, ուստի հիշյալ իրավական նորմատիվ ակտին հղում տալը չի բխում «Նորմատիվ իրավական ակտերի մասին» օրենքի պահանջներից:
	Այդ առումով, առաջարկում ենք հղում տալ այն իրավական ակտերին, որոնց հիման վրա անձինք ստացել են ՀՀ պաշտպանության ժամանակ մարտական գործողությունների մասնակցի կարգավիճակը հաստատող վկայականը:
	Ելնելով վերոգրյալից գտնում ենք, որ նախագծի 1-ին ենթակետն անհրաժեշտ է վերանայել:

	Չի ընդունվել:
Այս դրույթը խմբագրվել է («Հայաստանի Հանրապետության կառավարության 2014 թվականի ապրիլի 23-ի N 438-Ն կամ» բառերն ավելացվել են) Պշատպանության նախարարության առաջարկության հիման վրա։
Նախագծի խնդրո առարկա դրույթը վերաբերում է այն դեպքերին, երբ մարտական գործողությունների մասնակցի կարգավիճակը և դրան համապատասխան՝ կարգավիճակը հաստատող վկայականը տրվել է ՀՀ կառավարության 2014 թվականի ապրիլի 23-ի N 438-Ն որոշման շրջանակներում։
Մասնավորապես, այդ որոշմամբ ՀՀ կառավարության 2000 թվականի նոյեմբերի 27-ի N 778 որոշման մեջ կատարված լրացումներով սահմանվել է մարտական գործողությունների մասնակցի կարգավիճակը և դրան համապատասխան՝ կարգավիճակը հաստատող վկայականը տրամադրելու՝ 2014-2018թթ գործած ընթացակարգերը։



